
						З пляцоўкі Вікікрыніцы

					

					


					
					
					Гэта старонка не была вычытаная
Справа ў тым, што ўрадавыя колы рашылі завесьці форму для дзяржаўных чыноўнікаў.

Па гэтаму праэкту адказны чыноўнік павінен будзе ў шапцы насіць два страусавыя пяры, менш адказны чыноўнік адно, але затое белае страусавае пяро, а „калежскія рэгістратары“ адно ды і тое чорнае…

Вядома, калежскія рэгістратары запратэставалі:

— Чаму, — кажуць, — гэткая несправядлівасьць, адным будуць устаўляць па два пяры і абодвы белыя, а нам уставяць адно ды і тое чорнае…

А міністар асьветы, кажуць, патрабаваў дадаткова, каб да пер‘яў яму яшчэ дазволілі ўставіць асьліны хвост.

— Для намёку, — кажа, — мне гэта патрэбна. Каб усе бачылі, што я асьветаю кірую, школы зачыняю і наогул…

Пакуль што яшчэ невядома, чым гэты ўрадавы праэкт кончыцца, але спрэчкі ўжо ідуць…

Адны кажуць: устаўляць!

Другія адказваюць: не устаўляць!

Адны кажуць: са скіпідарам.

Другія адказваюць: без скіпідару.

Вясёлы народ…

Люблю панскую Польшчу…

